
<<ՍԵՎԱՆ>> ԱԶԳԱՅԻՆ ՊԱՐԿ>> ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԵՎ ՖՒԶՒԿԱԿԱՆ ԱՆՁԱՆՑ ՄԻՋԵՎ ԱՆՏԱՌՏՆԿԱՐԿՆԵՐԻ ՄԱՔՐՄԱՆ ՆՊԱՏԱԿՈՎ ԿՆՔՎՈՂ ՊԱՅՄԱՆԱԳՐԵՐՈՒՄ ԱՆՀԱՏՈՒՑԵԼԻՈՒԹՅԱՆ ՎԵՐԱԲԵՐՅԱԼ ԴՐՈՒՅԹՆԵՐԻ ՆԱԽԱՏԵՍՄԱՆ,  <<ՍԵՎԱՆ>> ԱԶԳԱՅԻՆ ՊԱՐԿ>> ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԲՆՕԳՏԱԳՈՐԾՄԱՆ ՎՃԱՐԻ ՎՃԱՐՄԱՆ ԱՐՏՈՆՈՒԹՅՈՒՆՆԵՐ ՍԱՀՄԱՆԵԼՈՒ  ՄԱՍԻՆ>>     ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների

	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	1.


	ՀՀ ֆինանսների նախարարության  06.03.2014թ. N    1/9.2/3380-14    գրություն
	Ի կատարումն ՀՀ վարչապետի 2014 թվականի փետրվարի 26-ի թիվ 02/24.6/2663-14 հանձնարարականի` ուսումնասիրելով Ձեր կողմից ներկայացված «Սևան ազգային պարկ» պետական ոչ առևտրային կազմակերպության և ֆիզիկական անձանց միջև անտառտնկարկների մաքրման նպատակով կնքվող պայմանագրերում անհատուցելիության վերաբերյալ դրույթների նախատեսման, «Սևան ազգային պարկ» պետական ոչ առևտրային կազմակերպությանը բնօգտագործման վճարի վճարման արտոնություններ սահմանելու մասին ՀՀ կառավարության որոշման նախագիծը (այսուհետ` Նախագիծ)` հայտնում ենք, որ Նախագծի վերաբերյալ ՀՀ ֆինանսների նախարարության կողմից 25.12.2013թ. թիվ 1/9.2/20347-13 գրությամբ ներկայացված դիրքորոշումը, այն է` նախագծով նախատեսել, որ Սևանա լճի ափամերձ տարածք​​​ների ջրածածկ անտառ​​տնկարկների մաքրման աշխա​տանք​​ների արդյունքում կուտակ​​​​ված անտառանյութը Սևան ազգային պարկ պետա​կան ոչ առևտրա​յին կազ​մա​կերպությունը ֆիզի​կա​կան անձանց տրա​մա​դրում է անհա​​​տույց, ըստ էության, ընդունվել է: Սակայն Նախագծի 1-ին կետի կիրառումն ապահովելու համար անհրաժեշտ է վերախմբագրել Նախագծի 3-րդ կետը: Այս առումով առաջարկում ենք Նախագծի 3-րդ կետը շարադրել հետևյալ բովանդակությամբ. 


3. Առաջարկել Սևան ազգային պարկ պետա​կան ոչ առևտրա​յին կազ​մա​կերպության տնօրենին «Սևան ազգային պարկ» պետական ոչ առևտրային կազմակերպության և ֆիզիկական անձանց միջև անտառտնկարկների մաքրման նպատակով կնքվող պայմանագրերում նախատեսել անտառտնկարկների տրամադրաման անհատուցելիության վերաբերյալ դրույթ, իսկ արդեն կնքված պայմանագրերում կատարել Նախագծի 1-ին կետին համապատասխան փոփոխություն: 
	Ընդունվել է
	Ներկայացվող որոշման նախագծի 3-րդ կետը խմբագրվել է:

	
	
	Միաժամանակ հայտնում ենք, որ Նախագծին կից ներկայացված ամփոփաթերթում նշված է, որ ՀՀ ֆինանս​ների նախա​​​​​​​​​​​րարության առաջարկություններն ընդունվել են և համապաստասխան փոփո​խու​թյուն​​​ներ են կատար​​​​վել նախագծում ու դրա ընդունման հիմնավորման մեջ, սակայն նախա​գծի ընդունման հիմնավորման մեջ մեր կողմից ներկայացված առաջարկությունների մասով որևէ փոփո​​​խություն չի կատարվել:


Հաշվի առնելով այն հանգամանքը, որ Սևան ազգային պարկ պետական ոչ առևտրա​յին կազ​​​մա​կերպության և ֆիզիկական անձանց միջև անտառտնկարկների մաքրման նպա​տա​կով կնք​վող պայմանագրերի հիման վրա մատուցվող ծառայությունների իրա​​​​​կանացման արդյունքում ավելացված արժեքի հարկի և բնօգտագործման վճարի մասով պար​​տավորությունն առա​ջա​նում է Սևան ազգային պարկ պետական ոչ առևտրային կազ​​​մա​կերպության մոտ` առա​​ջարկում ենք համապատասխան փոփոխություններ կատարել նաև Նախագծի ընդունման հիմ​նա​վոր​​ման 2-րդ` Ընթացիկ իրավիճակը և խնդիրները և 4-րդ` Կարգավորման նպատակը և բնույթը բաժիններում:
	Ընդունվել է
	Ներկայացվող որոշման նախագծի հիմնավորումը խմբագրվել է:

	2.


	ՀՀ ԿԱ պետական եկամուտների կոմիտե  07.03.2014թ. N    01/3-1/2615-14      գրություն
	Ի կատարումն ՀՀ վարչապետի 26.02.2014թ. N 02/24.6/2663-14 հանձնարարականի՝ հայտնում եմ, որ «Սևան» ազգային պարկ» պետական ոչ առևտրային կազմակերպության և ֆիզիկական անձանց միջև անտառտնկարկների մաքրման նպատակով կնքվող պայմանագրերում անհատուցելիության վերաբերյալ դրույթների նախատեսման, «Սևան» ազգային պարկ» պետական ոչ առևտրային կազմակերպությանը բնօգտագործման վճարի վճարման արտոնություններ սահմանելու մասին» ՀՀ կառավարության որոշման լրամշակված նախագծի վերաբերյալ առաջարկություններ չկան:
	
	

	
	
	Ինչ վերաբերում է տեղեկանք հիմնավորման մեջ բերված այն փաստարկին, որ  անտառանյութի անվճար տրամադրման արդյունքում հարկային պարտավորությունները մնում են ՊՈԱԿ-ի վրա, քանի որ ֆիզիկական անձինք չեն համարվում հարկ վճարողներ, ապա ՀՀ ԿԱ պետական եկամուտների կոմիտեն վերոգրյալի վերաբերյալ իր կարծիքը հայտնել է 23.12.2013թ. N01/3-1/16154-13 գրությամբ:
	Ընդունվել է
	Ներկայացվող որոշման նախագծի հիմնավորումը խմբագրվել է:


